
«Շրջակա միջավայրի մոնիթորինգի և տեղեկատվության կենտրոն», «Անտառային մոնիթորինգի կենտրոն» և «Հիդրոօդերևութաբանության և մթնոլորտային երևույթների վրա ակտիվ ներգործության ծառայություն» պետական ոչ առևտրային կազմակերպությունները միաձուլման ձևով «Հիդրոօդերևութաբանության և   մոնիթորինգի  կենտրոն» պետական ոչ առևտրային կազմակերպության վերակազմակերպելու, Հայաստանի Հանրապետության կառավարության 2001 թվականի հունիսի 20-ի N 552, 2004 թվականի մարտի 18-ի N 349-Ն որոշումներում փոփոխություններ  կատարելու և  Հայաստանի Հանրապետության կառավարության մի շարք  որոշումներ ուժը կորցրած ճանաչելու մասին» կառավարության որոշման նախագծի վերաբերյալ ստացված Վարչապետի աշխատակազմի եզրակացության

	Հ/Հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	
1.
	Վարչապետի աշխատակազմի կադրերի և անձնակազմի կառավարման վարչություն
	1. Նախագծի 1-ին կետով նախատեսվում է «Շրջակա միջավայրի մոնիթորինգի և տեղեկատվության կենտրոն» (պետական գրանցման համարը՝  222.210.952674), «Անտառային մոնիթորինգի կենտրոն» (պետական գրանցման համարը՝ 273.210.04175) և «Հիդրոօդերևութաբանության և մթնոլորտային երևույթների վրա ակտիվ ներգործության ծառայություն» (պետական գրանցման համարը՝ 286.210.04768) պետական ոչ առևտրային կազմակերպությունները միաձուլման ձևով վերակազմակերպել` ստեղծելով «Հիդրոօդերևութաբանության և մոնիթորինգի կենտրոն» պետական ոչ առևտրային կազմակերպություն:
Պետք է նշել, որ իրավաբանական անձանց միաձուլման ձևով վերակազմակերպումը չի ենթադրում իրավաբանական անձի ստեղծում, քանի որ վերակազմակերպումն իրականացվում է արդեն իսկ ստեղծված իրավաբանական անձանց դեպքում: Այլ կերպ ասած՝ իրավաբանական անձանց միաձուլման ձևով վերակազմակերպումը ենթադրում է նոր առաջացած իրավաբանական անձի առկայություն, և ոչ թե նոր ստեղծված՝ ուստի անհրաժեշտ է խմբագրել Նախագծի 1-ին կետը հետևյալ կերպ. ««Շրջակա միջավայրի մոնիթորինգի և տեղեկատվության կենտրոն» (պետական գրանցման համարը՝  222.210.952674), «Անտառային մոնիթորինգի կենտրոն» (պետական գրանցման համարը՝ 273.210.04175) և «Հիդրոօդերևութաբանության և մթնոլորտային երևույթների վրա ակտիվ ներգործության ծառայություն» (պետական գրանցման համարը՝ 286.210.04768) պետական ոչ առևտրային կազմակերպությունները միաձուլման ձևով վերակազմակերպել` «Հիդրոօդերևութաբանության և մոնիթորինգի կենտրոն» պետական ոչ առևտրային կազմակերպության:»: 
	Ընդունվել է
	







Նախագծում կատարվել է համապատասխան փոփոխությունը։

	
	
	2. Նախագծի 2-րդ կետի 2-րդ ենթակետում «միաձուլված» բառը փոխարինել «միաձուլման ձևով վերակազմակերպված» բառերով:
Բացի այդ, առաջարկում եմ Նախագծի 2-րդ կետի 1-ին և 2-րդ ենթակետերը միավորել մեկ ենթակետում, քանի որ իրավահաջորդությունը ենթադրում է նախևառաջ փոխանցվող իրավունքներ և պարտականություններ, և անհրաժեշտություն չկա դրանք միմյանցից տարանջատել առանձին ենթակետերում:
	Ընդունվել է
	

Նախագծում կատարվել են համապատասխան փոփոխությունները։

	
	
	3. Նախագծի 2-րդ կետում սահմանված են նոր առաջացած՝ «Հիդրոօդերևութաբանության և մոնիթորինգի կենտրոն» ՊՈԱԿ-ի գործունեության մանրամասները, սակայն Նախագծից պարզ չէ, և վերջինս չի էլ սահմանում, թե վերակազմակերպման հետ կապված ծախսերը, որ մարմնի միջոցների հաշվին են կատարվելու, ուստի՝ անհրաժեշտ է Նախագծի 2-րդ կետը լրացնել նոր ենթակետով, որը պետք է կարգավորի վերակազմակերպման հետ կապված ծախսերի հետ կապված հարցը:
	Ընդունվել է
	





Նախագծում կատարվել է համապատասխան լրացումը։

	
	
	4.Նախագծի 9-րդ կետի 2-րդ ենթակետի համաձայն՝ շրջակա միջավայրի նախարարին՝ սույն որոշումն ուժի մեջ մտնելուց հետո երկամսյա ժամկետում հաստատել «Հիդրոօդերևութաբանության և մոնիթորինգի կենտրոն» պետական ոչ առևտրային կազմակերպության կանոնադրությունը:
Ընդ որում պարզ չէ, թե Նախագծում ինչու է մի դեպքում շրջակա միջավայրի նախարարին տրվում հանձնարարական՝ «Հիդրոօդերևութաբանության և մոնիթորինգի կենտրոն» ՊՈԱԿ-ի կանոնադրությունը ներկայացնելու վերաբերյալ, մյուս դեպքում՝ կանոնադրության բաղկացուցիչ մասերն ամրագրվում:
Բացի այդ, պետական ոչ առևտրային կազմակերպության կանոնադրության հաստատման իրավասությունը չի պատկանում ՀՀ կառավարությանը:

	Ընդունվել է
	






Նախագծից հանվել են «Հիդրոօդերևութաբանության և մոնիթորինգի կենտրոն» պետական ոչ առևտրային կազմակերպության գործառույթները։

	
	
	5. Նախագծի 9-րդ կետի 1-ին ենթակետը սահմանում է շրջակա միջավայրի նախարարի՝ Նախագծից բխող գործողությունները, որոնց մեջ, ի թիվս այլոց, առկա է նաև «Հիդրոօդերեվութաբանության և մոնիթորինգի կենտրոն» պետական ոչ առևտրային կազմակերպությանը հանձնվող և (կամ) անհատույց օգտագործման իրավունքով ամրացվող գույքի կազմը հաստատելու գործառույթը, սակայն պետք է նշել, որ վերը նշված գործառույթի իրականացման համար անհրաժեշտ է ամրագրել նաև գույքի հանձնման-ընդունման աշխատանքների իրականացման գործառույթ, ինչը բացակայում է վերը նշված ենթակետում:

	Ընդունվել է
	







Նախագծում կատարվել է համապատասխան լրացումը։

	
	
	[bookmark: _GoBack]6. Առաջարկում եմ Նախագծում ավելացնել առանձին դրույթ՝ ՀՀ պետական բյուջեի կատարումն ապահովող միջոցառումների մասին ՀՀ օրենսդրության մեջ համապատասխան փոփոխություններ կատարելու վերաբերյալ առաջարկություններ ներկայացնելու մասին: 
	Ընդունվել է
	


Նախագծում կատարվել է համապատասխան լրացումը։



